
RESUMO:

Levado a cabo desde 2013, o proxecto esta destinado a coidadores de
persoas con alzhéimer residentes no rural a fin de fomentar a sta capacita-
cion a hora de coidar & persoa con demencia e fomentar o asociacionismo
baixo o amparo, experiencia e coordinacion das entidades xa existentes.
Desenvolvéronse tres actividades:

1. Charla informativa: desde o punto de vista sanitario, social e psi-
coloxico, orientado aos sintomas que pode manifestar o enfermo.
Conseguiuse crear un grupo estable de familiares que puidesen par-
ticipar en actividades posteriores (39 charlas, 1.053 asistentes)

2. Ciclos de formaciéon: compostos por catro charlas/obradoiros
desde os que se abordaron as demencias desde diferentes ambitos
co obxectivo de dotar aos familiares de pautas de actuacion nas di-
ferentes etapas da enfermidade (10 ciclos, 200 participantes)

w
.

Unidades de memoria: orientadas a persoas cunha demencia. O
formato das sesions dos obradoiros foi dinamico e atractivo para
os asistentes, creando un espazo didactico e distendido. As inter-
vencions estiveron baseadas en técnicas de estimulacion de efica-
cia probada: estimulacion cognitiva, actividades da vida diaria,
musicoterapia.. abriuse unha ficha por cada unha das persoas asis-
tentes e mantivose reunions individuais periodicas con eles e/ou
cos seus familiares (5 unidades, 62 participantes).

PALABRAS CLAVE:

Demencia, envellecemento, corresponsabilidade familiar e terapia.

RESUMEN:

Llevado a cabo desde 2013, el proyecto esta destinado a cuidadores de
personas con alzhéimer residentes en el rural a fin de fomentar su capacita-
cion a la hora de cuidar a la persona con demencia y fomentar el asociacio-
nismo bajo el amparo, experiencia y coordinacion de las entidades ya
existentes. Se desarrollaron tres actividades:

Charla informativa: desde el punto de vista sanitario, social y psico-
légico, orientado a los sintomas que puede manifestar el enfermo. Se consi-
guid crear un grupo estable de familiares que pudiesen participar en
actividades posteriores (39 charlas, 1.053 asistentes)

Ciclo de formacién: compuesto por cuatro charlas/talleres desde los
que se abordaron las demencias desde diferentes ambitos con el objetivo de
dotar a los familiares de pautas de actuacion en las diferentes etapas de la
enfermedad (10 ciclos, 200 participantes)

Unidades de memoria: orientadas a personas con una demencia. El
formato de las sesiones de los talleres fue dinamico y atractivo para los asis-
tentes, creando un espacio didactico y distendido. Las intervenciones estu-
vieron basadas en técnicas de estimulacion de eficacia probada: estimulacion
cognitiva, actividades de la vida diaria, musicoterapia... Se abrio una ficha
por cada una de las personas asistentes y se mantuvo reuniones individuales
periodicas con ellos y/o con sus familiares (5 unidades, 62 participantes).

PALABRAS CLAVE:

Demencia, envejecimiento, corresponsabilidad familiar y terapia.

ABSTRACT:

Developed since 2013, the project is aimed at caregivers of people
with Alzheimer’s residents in the rural areas in order to promote their trai-
ning in caring for the person with dementia and to promote associationism
through the assistance, experience and coordination of others entities that
just exist. Three activities were developed:

1. Informative talk: from the sanitary, social and psychological point
of view, oriented to the symptoms that can manifest the patient.
It was possible to create a stable group of relatives who could par-
ticipate in later activities (39 talks, 1,053 attendees)

2. Training cycle: consisting of four talks / workshops from which de-
mentias were approached from different areas with the aim of pro-
viding family members with guidelines for action in the different
stages of the disease (10 cycles, 200 participants)

3. Memory units: targeted to people with dementia. The format of
the workshop sessions was dynamic and attractive for the atten-
dees, creating a didactic and relaxed space. The interventions were
based on techniques of stimulation of proven effectiveness: cogni-
tive stimulation, activities of daily living, music therapy... One card
was opened by each of the attendees and individual meetings were
held periodically with them and / or their relatives (5 units, 62 par-
ticipants).

INTRODUCION/FUNDAMENTACION

Actualmente en Espafna estase a producir un acelerado aumento do
envellecemento da poboacién debido ao incremento da esperanza de vida e
a diminucién da fecundidade. E nas zonas rurais onde mais caeu a fecundi-
dade e a esperanza de vida é incluso maior que nas zonas urbanas. Este dato
destaca sobre todo en Galicia pois esta composta practicamente na sua to-
talidade por areas rurais.

Do total de poboacién de Galicia, o 23,54% corresponde a persoas
maiores de 64 anos. Este dato é sorprendente pero, segundo os datos do IGE
(Instituto Galego de Estatistica), este nimero ira en progresivo aumento co
paso dos anos, pois segundo as cifras do INE (Instituto Nacional de Estatistica)
para o ano 2052 no seu informe “Proyeccion de poblacion a largo plazo” po-
demos comprobar que a taxa de natalidade seguira descendendo, mentres
que a esperanza de vida aumenta a niveis asombrosos, tanto é asi que o
maior nimero de persoas situarase no limiar dos 75-79 anos.

No campo de atencion as persoas con demencia, os datos demografi-
cos e poboacionais son de gran relevancia, en primeiro lugar porque a idade
€ o principal factor de risco para a aparicion das enfermidade que as produ-
cen e en segundo lugar porque as propias caracteristicas das demencias im-
plican recursos de proximidade e implicacion familiar. Segundo a OMS, a
demencia podese definir como un sindrome (xeralmente de natureza cronica
ou progresiva) caracterizado polo deterioro da funcion cognitiva (é dicir, a ca-
pacidade para procesar o pensamento) mais ala do que poderia considerarse
unha consecuencia do envellecemento normal. O 60% das demencias son pro-
ducidas pola enfermidade de Alzheimer.

A actual crise economica condiciona se cabe ainda mais estes datos,
pois a poboacion en idade laboral de Galicia esta migrando e o desemprego
aumenta, mentres que o nimero de persoas con probabilidade de sufrir unha
demencia é cada vez maior e con tendencia ao illamento nas stas poboacion
de orixe por soidade ou por ausencia de recursos familiares.

A Conselleria de Sanidade da Xunta de Galicia calcula que mais da me-
tade destes casos estan ainda sen diagnosticar e engade que aproximada-
mente o 30% destas persoas encontranse na fase leve (non sendo conscientes
dos sintomas ou atribuindolles outra causa) as posibilidades de intervir a
tempo vense reducidas drasticamente coas dramaticas consecuencias para as
persoas con demencia como para os seus coidadores

A prevencion e o apoio aos coidadores converterase no futuro na base
que permita atender as persoas con demencia correctamente e evitar que

unha situacion de enfermidade se traduza nunha situacion de desestructu-
racion familiar e social. Esta prevencion e apoio deben partir da formacion
dos membros da unidade familiar, tendo en conta a consecuencia da ausen-
cia de recursos, ben por vellez, ben polo actual estado de crise de que afecta

a familia.

Por todo o exposto anteriormente, considerouse necesaria unha inter-
vencion coordinada en materia de demencias apoiando ao rural galego e as
familias con escasos recursos, mantendo ao seu familiar nos servizos de es-
timulacion terapéutica adecuados.

OBXECTIVOS

Obxectivos xerais:

1.

2.

Fomentar a capacitacion das familias coidadoras de persoas con al-
gunha demencia no rural galego para mellorar a calidade de vida de
todo o grupo doméstico.

Aliviar a presion das familias coidadoras e axudar as persoas cunha
demencia a manterse nos programas de estimulacion necesarios
para evitar o illamento e a diminucion da calidade de vida de toda
a familia.

Obxectivos especificos:

1.1.

1.2.

1.3.

1.4.

1.5.

Desenvolver accions formativas para familiares coidadores de per-
soas con algunha demencia no rural galego.

Trasladar a experiencia das asociacions de familiares de persoas
con alzhéimer de Galicia ao rural mediante a implantacién de pro-
gramas formativos e de atencion

Pofner en marcha por parte das asociacions de familiares de per-
soas con alzhéimer e outras demencias de unidades de memoria no
rural galego.

Impedir que o feito do custe economico dun recurso necesario para
a persoa cunha demencia non supona poder acceder a el.

Evitar que as familias con escasos recursos econdmicos renuncien a
un espazo de respiro no coidado da persoa con demencia.

PERSOAS DESTINATARIAS

A poboacion destinataria deste proxecto foron un total de 1.305 coi-
dadores non profesionais de persoas con demencia residentes en comarcas
rurais galegas e distribuidas da seguinte forma:

1. Charlas informativas: 1.053
2. Ciclos formativos: 200
3. Unidades de memoria: 62

Por outra banda, prestouse axuda a través do programa de becas e un
total de 32 familias co fin de aliviar a sta sobrecarga e manter ao seu fami-
liar no servizo de estimulacion adecuado as stas necesidades.

METODOLOXIA

1. Contacto cos concellos:

Para a posta en marcha do proxecto, inicialmente enviaronse cartas de
presentacion a todos os concellos onde se ian a desenvolver as actividades
desefadas. Posteriormente, realizouse o contacto telefénico cos concellos
das comarcas seleccionadas que se adheriron a “Rede de localidades solida-
rias co alzhéimer” (posta en marcha desde 2012) dandolles prioridade para
a realizacion das charlas de presentacion no seu territorio.

Todos os contactos realizados mostraron interese na actividade e en
colaborar na organizacion e na cesion de espazos onde desenvolver as po-
nencias, asi como na difusion nas sUas redes sociais e paxinas web de toda a
informacion precisa para inscribirse nos obradoiros.

2. Contacto cos servizos sociais comunitarios e coa concelleria de
Benestar-Servizos sociais:

Naqueles concellos que foron seleccionados para levar a cabo as acti-
vidades, en todos os casos o contacto realizabase a través de dlas vias prin-
cipais:

a) Traballadores sociais de atencion primaria: por ser aqueles pro-
fesionais que tenen un contacto directo coas persoas con al-
gunha demencia e os seus coidadores.

b) Concelleria de Benestar- Servizos sociais: por ser os responsables
dos servizos e actividades desenvolvidas no concello en materia
de benestar e servizos sociais.

3. Contacto con outras asociacions referentes na zona:

Dado que as charlas foron realizadas por toda Galicia, contouse coa
colaboracion dos profesionais das asociacions de familiares de persoas con
alzheimer e outras demencias para impartir as ponencias. Do mesmo xeito,
contactouse con outras asociacions de referencia na zona (tales como aso-
ciacions de mulleres rurais, asociacions de vecifos...) para a difusion da in-
formacion co fin de alcanzar un maior nimero de participantes.

4. Axudas de emerxencia social:

Co proposito de aliviar a presion das familias coidadoras e axudar as
persoas con demencia a manterse nos programas de estimulacion necesarios
para evitar o illamento e a merma da calidade de vida de todo o nlcleo fa-
miliar, contactouse coas asociacions de familiares de persoas con demencia
e elaboraronse unha lifas basicas destas axudas:

a. Situacion economica familiar

b. Necesidade de horas de estimulacion para a persoa cunha de-
mencia / respiro para o familiar coidador principal.

c. Factores sociais da unidade familiar: menores, outros depen-
dentes, idade dos coidadores principais...

En todos os casos 0 acceso as axudas realizouse por medio da traba-
lladora social da asociacion de familiares de persoas con demencia mediante
un informe e con conecemento das condicions por parte da familia:

a. A axuda non cubria o total do custe do servizo
b. A duracion maxima da axuda cubriria un curso

c. Deberia manter informada a asociacion de calquera cambio que
constituise a revision da axuda

d. A axuda realizariase directamente a asociacion que prestaba o
servizo.

DESCRICION (actuacions, intervencions claves, desenvolve-
mento das mesmas)

Tanto ao longo do proceso de organizacion como de movemento para
promover a asistencia, constatouse que o éxito dependia en gran medida do
grao de vinculacion do concello, e especialmente do departamento de ser-
vizos sociais xa que fixeron moi valiosos os contactos iniciais realizados, al-
canzando unha moi alta participacion na maioria das charlas.

1. Fomento da capacitacion das familias coidadoras no rural galego:
desenvolvéronse tres tipos de actividades consecutivas orientadas a
acercarse as familias coidadoras de persoas con alzheimer a fin de
fomentar a slGa capacitacion & hora de coidar 6 seu familiar e fo-
mentar o asociacionismo baixo o amparo, experiencia e coordina-
cion das entidades xa existentes.

A finalidade respecto as asociacions existentes era extender o seu
ambito de actuacion a novos lugares e nlcleos de poboacion do rural
galego. Para iso realizaronse diferentes actividades:

a. Charlas inicial: cunha duracion de ddas horas, a finalidade de
esta conferencia divulgativa era realizar unha aproximacion as
demencias, desde o punto de vista sanitario, social e psicolo-
Xico, orientado aos primeiros sintomas que pode manifestar a
persoa con demencia asi como unha presentacion da entidade,
indicando o amplo abanico de programas, servizos e actividades
que desenvolven. O obxectivo desta actividade era detectar ne-
cesidades e persoas para crear un grupo estable.

b. Ciclos de formacion: cunha duracién de oito horas desenvolvidas
en semanas consecutivas ou cada duas semanas, profundizouse
na adquisicion de conecementos, dar resposta as necesidades
detectadas e fortalecer, baixo o amparo da asociacion de fami-
liares de referencia un grupo estable na zona. Nestes ciclos for-
mativos, dotouse aos familiares dunha serie de pautas de
actuacion e para poder asi afrontar a enfermidade nas suas di-
ferentes etapas.

c. Unidades de memoria: dous obradoiros a semana, de ddas horas
de duracion. O formato das sesidns era dinamico, activo e atrac-
tivo para os asistentes, buscando a creacion dun espazo didac-
tico e distendido no que a cooperacion mutua e a
individualizacion das intervencions supuxera unha premisa ba-
sica no modo de actuacion. O nimero de persoas que compren-
dian os obradoiros eran de un maximo de 15 e un minimo de 10
persoas co fin de lograr un ambiente de traballo agradable.
Neles planificabanse intervencions baseadas en técnicas de es-
timulacion de eficacia debidamente probada (estimulacion cog-
nitiva, psicomotricidade, ludoterapia...). Abriase unha ficha por
cada unha das persoas asistentes e mantifanse reunions indivi-
duais periodicas con eles e/ou cos seus familiares.

2. Programa de becas: consistente en aliviar a presion das familias coi-
dadoras e axudar as persoas cunha demencia a manterse nos pro-
gramas de estimulacion necesarios para evitar o illamento e a merma
da calidade de vida de toda a familia. Co fin de apoiar a un maior ni-
mero de familias desde unha dobre perspectiva (manter a persoa
cunha demencia no recurso apropiado e manter os programas de res-
piro), os servizos becados tinas as seguintes prioridades:

a. Primabase o mantemento en servizos de dia (tanto de media es-
tanza como de xornada completa) sobre os servizos de estimu-
lacion basicos.

b. Nunca se becaba o custe completo dun servizo, era unha por-
centaxe dependendo das condicions familiares, polo que se es-
tablecia un copago por parte dos familiares.

COORDINACION E ALIANZAS
- Fundacion Barrié

O convenio que esta entidade firma anualmente desde o ano 2013 coa
Fundacion Barrié permite o desenvolvemento do programa “Rede Paraugas
Alzhéimer” e dos seus tres proxectos, entre eles o que nesta convocatoria se
presenta.

- Asociacions de familiares de persoas con alzheimer e outras de-
mencias de Galicia (AFAS)

A coordinacion entre os diferentes profesionais traballadores da AFAS
foi moi importante a hora do fomento da capacitacion das familias coidado-
ras asi como para a incorporacion dos participantes ao programa de becas,
xa que ambas actividades son desenvolvidas polos eles.

- Concellos

A coordinacion e colaboracion co departamento de Benestar Social dos
concellos supuxo a cesion das instalacions para o desenvolvemento de todas
as actividades. Do mesmo xeito, facilitou a difusion de toda a informacion
para a inscripcion dos participantes nas actividades.

- Servizos sociais

O contacto directo dos traballadores de atencion primaria cos posibles
participantes supuxo o inicio da creacion dun grupo estable de coidadores de
persoas con demencia.

- Asociacioéns de referencia

Tales como asociacions de vecifios, asociacions de mulleres rurais...
supuxeron a lanzadeira de informacion para a participacion nas actividades
propostas.

PROMOCION E DIFUSION

Co fin de alcanzar a maxima participacion cidada posible e para unha
correcta difusion do programa, inicialmente puxose en contacto mediante
carta e posteriormente mediante via telefonica cos responsables da area de
Benestar Social dos concellos asi como cos e coas traballadores/as sociais
dos servizos sociais comunitarios co fin de poder transmitir a informacion de
forma directa aos posibles participantes. Do mesmo modo, enviouselles car-
teis en formato dixital e en formato papel para que se lle dese difusién dende
as sUas paxinas web e redes sociais asi como nas propias oficinas de atencion.

En todo momento tanto os profesionais dos servizos sociais como os
responsables dos concellos estiveron interesados na realizacion destas
actividades na sGia zona, polo que o contacto deles coas persoas destinata-
rias supuxo un aumento dos participantes considerable.

O papel das paxinas web e das redes sociais tivo un importante valor
pois desde a propia entidade, asi como desde as asociacions de familiares de
persoas con algunha demencia e desde a Fundacion Barrié foise publicando,
tanto nas redes sociais como nas sUas paxinas web, todas as novas relativas
as actividades a desenvolver, horario, lugar...

Por outra banda, e dado que a entidade publica unha Newsletter men-
sual, un total de 700 persoas recibiron a informacion do programa a través
deste boletin que é enviado as asociacions de referencia asi como as admi-
nistracions publicas e a outras asociacions e persoas do sector social e sani-
tario.

PARTICIPACION DAS PERSOAS DESTINATARIAS E DA COMUNI-
DADE

Este programa foi desenvolvido coa finalidade de facer fronte as de-
mandas presentadas por coidadores non profesionais de persoas con demen-
cia residentes en determinadas areas rurais ante as asociacion de familiares
de persoas con alzhéimer e outras demencias neurodexenerativas.

A implicacion e participacion das familias foi crucial no desenvolve-
mento e continuidade do proxecto xa que este foi evolucionando segundo as
sUas reclamacions en cuestion de atencion e intervencion en persoas con alz-
heimer e outras demencias asi como nos seus coidadores.

A creacion inicial dun grupo estable na primeira fase do proxecto pro-
piciou a consecucion da segunda fase: realizacion de ciclos formativos. A gran
maioria das persoas participantes na segunda fase do proxecto, expoiia a
necesidade de recursos de proximidade co fin de prestar un servizo adecuado
de atencion a persoas con demencia.

A raiz desta demanda, e grazas a colaboracion dos concellos, inicia-
ronse as unidades de memoria en cinco localidades galegas: Betanzos, Noia,
Silleda, Vilalba e Carballino.

RESULTADOS E IMPACTO

O feito de que en Galicia residan preto de 100.000 casos estimados de
persoas con alzhéimer e outras demencias neurodexenerativas, ten como
consecuencia un elevado nimero de persoas coidadoras non profesionais que
demandan informacion acerca da enfermidade e dos coidados que se preci-
san. Como consecuencia deste punto de partida, observouse desde as aso-
ciacion de familiares de persoas con demencia unha elevada demanda de
informacion, polo que foi preciso a realizacion de ddas edicidns do programa
cunha alta participacion cidada en cada unha delas. Debido a que a forma-
cion foi desenvolvida en diferentes localidades de Galicia, plidose dar res-
posta a esta demanda en gran parte do territorio galego.

A alta participacion dos sectores diana foi moi positiva pois interviie-
ron un amplo nimero de familias asi como diversas entidades locais.

Como consecuencia deste programa, pluxose en marcha proxectos in-
dependentes de atencion a familiares e a persoas con alzheimer e outras de-
mencias en diversas localidades de Galicia que tefien a stia raiz no “Programa
Rede Paraugas Alzhéimer”.

Debido a que as charlas iniciais tiveron lugar naqueles concellos ad-
heridos & ”"Rede de localidades solidarias co alzhéimer” implicou a suma de
concellos a esta iniciativa, producindo un notable aumento da lista.

- Charlas iniciais

Provincia Comarca | Localidade
Betanzos Betanzos
Noia Noia
Ordes Ordes
Eume Cabanas
Terra de Soneira Zas
Ortegal Ortigueira
A Corufia Barcala Negreira
Arzla Arzla
O Sar Padron
Xallas Santa Comba
Fisterra Cee
Muros Muros
Terra de Melide Santiso
Marifia Central Burela
Marifia Occidental Viveiro
Sarria Lancara
Terra Cha Vilalba
Terra de Lemos Monforte de Lemos
Lugo A Fonsagrada A Fonsagrada
Marifia Oriental Ribadeo
Meira Meira
Os Ancares Becerrea
A Ulloa Monterroso
Quiroga Folgoso do Courel
Celanova Celanova
Valdeorras 0 Barco
Verin QOimbra
Carballifio Carballifio
Ourense A!Iariz-Maceda A!Iariz
Viana Viana do Bolo
Baixa Limia Lobios
Terra de Trives A Pobra de Trives
Terra de Caldelas Castro Caldelas
A Limia Xinzo de Limia
Caldas Morafia
Condado Salvaterra do Mifio
Pontevedra Deza | Silleda
A Paradanta A Cafiiza
Tabeirés- Terra de Montes | Forcarei
Total charlas iniciais 39
Total asistentes 1053

- Ciclos formativos

Rede Paraugas Alzhéimer

Provincia Comarca Localidade
A Corufia Noia Noia
Eume Pontedeume
Lugo Marifia Central Burela
Terra Cha Vilalba
Terra de Lemos Quiroga
Ourense Valdeorras O Barco de Valdeorras
Verin Oimbra
Carballifio O Carballifio
Pontevedra O Condado Salvaterra do Mifio
Deza Silleda
Total ciclos formativos 10
Total asistentes 200
- Unidades de memoria
Provincia Comarca Localidade
. Betanzos Betanzos
A Corufia . -
Noia Noia
Lugo Terra Ché Vilalba
Ourense Carballifio Carballifio
Pontevedra Deza Silleda
Total Unidades 5
Total asistentes 62

APRENDIZAXES DA EXPERIENCIA

Logo da realizacion deste proxecto desde o ano 2013, detectaronse di-
ferentes debilidades e ameazas que poden constituir un obstaculo na posta
en marcha o mesmo, asi como fortalezas e oportunidades que deben ser

aproveitadas.

1. Fortalezas

- Experiencia en intervencion no rural: debido a que a entidade ten
como obxectivo cubrir as necesidades daquelas persoas con demen-
cia e os seus coidadores residentes no rural que non contan con ser-

vizos de proximidade adecuados.

- Profesionais altamente formados: todos/as os/as profesionais que
participaron son diplomados/as ou graduados/as na area sociosani-
taria, moitos deles, especializados na area de xerontoloxia

- Alta participacion de voluntarios: o aumento da participacion do vo-
luntariado en actividades de acompanamento facilitou a interven-
cion coas persoas usuarias.

Alto nimero de concellos solidarios: con este proxecto, aumenta-
ron o nimero de concellos declarados solidarios co alzhéimer (ini-
ciativa da Confederacion Espanola de Alzheimer), converténdose
Galicia na comunidade espanola con maior nimero de colaborado-
res.

Alta participacion das familias: a alta participacion das familias en
todas as actividades realizadas pola entidade confirma a necesidade
de informacion e orientacion en materia de demencias.

. Debilidades

Escasos recursos econdmicos: debido a que se trata dunha entidade
sen animo de lucro, poden existir limitacions & hora xestionar e
poiner en marcha o proxecto.

Disponibilidade limitada do persoal: debido a que algunhas das ac-
tividades do proxecto son executadas por profesionais doutras enti-
dades, existe dificultade & hora de compatibilizar horarios de
traballo.

. Oportunidades

Envellecemento da poboacion: como xa se comentou na fundamen-
tacion, Galicia € unha das comunidades autonomas con maior nd-
mero de persoas maiores. Este dato € de gran relevancia pois a idade
€ o principal factor de risco na aparicion dalgunha demencia.

Aumento do nimero de persoas con demencia e secundariamente
coidadores non profesionais: debido ao incremento do nimero de
persoas con demencia.

Necesidade de novos servizos: o nimero de demandas de novos pro-
gramas e servizos é proporcional ao niUmero de persoas que sofren
a enfermidade (tanto os propios usuarios como os seus familiares).

Colaboracion de entidades locais: na cesion de instalacions e mate-
rial para a posta en marcha das actividades.

. Ameazas

Dispersion xeografica galega: a xeografia galega presenta unha im-
portante dispersion xeografica que produce o illamento de nucleos
de poboacion compostos principalmente por persoas maiores.

Non corresponsabilidade familiar no coidado: que se centra princi-
palmente en mulleres maiores de 40 anos que abandonan o mercado
laboral para dedicarse ao coidado do seu familiar.

Ausencia de recursos de proximidade: debido a dispersion xeogra-
fica, moitas localidades galegas non contan con servizos de

proximidade adecuados para cubrir as demandas das persoas con
alzheimer e outras demencias asi como dos seus coidadores.

CONCLUSIONS

Debido a que é un proxecto destinado a persoas con demencia e aos
seus coidadores residentes en zonas rurais onde non existan servizos de pro-
ximidade adecuados, e o nUmero de posibles destinatarios crece considera-
blemente ano tras ano, considérase necesario a sua replicabilidade ao longo
dos anos posteriores, tendo en conta diferentes aspectos:

Situacion actual da enfermidade

Revision da normativa referente a novos conceptos relacionados coa
demencia.

Revision de novas terapias que melloren a calidade de vida de todo
o nlcleo familiar.

Revision dos servizos e programas (tanto publicos como privados)
disponibles para a persoa con demencia como para os seus familia-
res e coidadores principais.

Debido ao avance nas condicions sanitarias, ao avance da tecnoloxia e
ao cambio continuo de normativa referente a centros, servizos e programas
considerouse e debera considerar en futuras edicions a revision dos aspectos
anteriores co fin de achegar a unha informacion correcta e de calidade a
todos os participantes.

Dado que este proxecto pretendia orientar e informar as familias con-
touse cunha ampla participacion de traballadores/as sociais especializadas na
materia e traballadores/as en entidades de familiares de persoas con de-
mencia, intentando en todo momento apoiar ao coidador principal e diminuir
a sUa sobrecarga.

Finalmente, este proxecto tamén serviu para coiecer o perfil do/a
coidador/a da persoa con demencia, corroborando os datos que se tihan de
referencia: muller, maior de 40 anos, familiar da persoa con demencia, que
abandona o mercado laboral e as slUas relacion sociais e de ocio para dedi-
carse ao coidado da persoa con demencia.

- Traballadores/as sociais do servizos sociais comunitarios: pola difu-
sion da informacion de forma directa aos posibles participantes do
programa.

- Traballadores/as sociais e outros profesionais das asociacions de fa-
miliares de persoas con demencia pola realizacion das charlas in-
formativas.

